Nafarroako Parlamentuko Mahaiak, 2020ko urtarrilaren 27an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Adolfo Araiz Flamarique jaunak aurkezturiko galdera, Nafarroako Foru Auzitegi Ekonomiko-Administratiboaren esparruan jakinarazpen elektronikoen zerbitzu-ematea arautzen duen Ekonomia eta Ogasuneko kontseilariaren abenduaren 31ko 99/2019 Foru Aginduari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA
EH Bildu Nafarroa talde parlamentarioko Adolfo Araiz Flamarique jaunak honako galdera hauek aurkezten dizkio Legebiltzarreko Mahaiari, izapidetu ditzan eta idatziz erantzun dakien: 
Nafarroako Aldizkari Ofizialean argitaratu da Ekonomia eta Ogasuneko kontseilariaren abenduaren 31ko 99/2019 Foru Agindua, zeinaren bidez jakinarazpen elektronikoen zerbitzu-ematea arautzen baita Nafarroako Foru Auzitegi Ekonomiko-Administratiboaren esparruan. 
Agindu horren hitzaurrean adierazten den bezala, foru agindu horren helburu nagusia da Nafarroako Foru Auzitegi Ekonomiko-Administratiboaren eskumen-esparruaren barrenean jaulkitzen diren egintza eta jarduketen jakinarazpen elektronikoaren zerbitzua garatzea, kontuan harturik bai gaur egun dituen eskumenak bai gero batean, onets litezkeen balizko arau aldaketen ondorioz, bere gain izan litzakeenak ere. 
Hori guztia ikusita, honako galdera hauek aurkezten dira, idatziz erantzun dakien: 
Herritarrei zertan eraginen die Nafarroako Foru Auzitegi Ekonomiko-Administratiboaren esparruan jakinarazpen elektronikoen zerbitzua ezartzeak? 
Administrazioarekin harremanetan jartzeko baliabide elektronikorik oraindik ez daukaten pertsonek mugatuta ikus al lezakete administrazio-organo horretarako irispidea izateko eskubidea? 
Pertsona juridikoentzat –toki entitateak barne– derrigorrezkoa izanen al da Foru Auzitegi Ekonomiko-Administratiboarekin zerikusia duten administrazio-izapide guztiak modu elektronikoz jakinaraztea? Gobernuak ba al du asmorik foru agindu horren edukiari buruzko informazio-kanpainarik horren indarraldia hasi aurretik egiteko, herritarrek jakin dezaten horrek zer dakarren? 

